
C O M U N A D E D U R G A L I 
PROVÌNTZIA DE NÙGORO 

 

DELIBERATZIONE DE SA GIUNTA COMUNALE 
N. 12 DE SU06-03-2023 

OGETU: Àutu de tzitatzione ante su Giùighe de Paghe de Nùgoro presentadu dae BFF Bank Spa. 
Autorizatzione a sa costitutzione in cabu de s'Ente 

 

S'annu duasmigiabintitres, sa die ses de su mese de martzu a sas oras 11:10, in Durgali e in sa 

Domo               Comunale, cunvocada a sos sentidos de lege, s'est  addobiada sa Giunta Comunale in sas persones de 

sos Sennores: 

 

Testone Angela Sìndiga P 

Fancello Antonietta Assessore P 

Ruiu Gianmaria Assessore P 

Mele Sonia Assessore A 

Loi Silvia Assessore P 

Carotti Bernardino Luigi Assessore P 

Est presente a s' addòbiu sa sutascrita Vitze Segretària Comunale, Dut.ra Elena Rita Mereu 

 

SA GIUNTA 

 

Bidu s'atu de tzitatzione presentadu ante su Giùghe de Paghe de Nùgoro dae sa BFF Bank Spa a su Comunu 

de Durgali, allegadu a su presente àutu prot. n. 9405/202, e relativu a sa dimanda de pagamentu de crèditos 

de sos chi BBF Bank Spa est devènnida titulare pro more de sos cuntratos de tzèdida pro soluto e relativos a 

faturas emìtidas dae sa sotziedade Enel Energia Spa a tìtulu de currispetivu de sas fruniduras de servìtzios 

erogadas in favore de s'Ente . 

Retentu de dèvere dispònnere sa costitutzione rituale in cabu, pro tutelare sos deretos e sos interessos de sa 
Comuna de Durgali; 

Dadu àutu chi s'importu de su pagamentu pedidu ammontat a una tzifra prus arta de èuro 1.100,00 pro sa chi 
est netzessàriu a s'avvàlere de unu legale. 

Cunsideradu chi, su Comunu de Durgali non disponet, in intro de s'istrutura organizativa sua, de sas 
professionalidades dèghidas a difèndere sas resones pròpias pro sas chi si rendet netzessàriu s'afidamentu de 
un'incàrrigu legale; 

Fatu riferimentu a s'artìculu 17 comma 1 lìtera d) de su D. Lgs. 18 abrile 2016, n. 50 chi segundu su 

testu tenet contu de: 

1. Sos disponimentos de su presente còdighe non s'àplicant  a sos apaltos e cuntzessiones de servìtzios […] 

d) chi pertocant unu cale si chi siat de sos sighentes servìtzios legales: 

1) rapresentàntzia legale de unu cliente a bandas de un'abogadu a sos sentidos de s'artìculu 1 de sa lege 9 

freàrgiu            1982, n. 31 e cambiamentos imbenientes: 

1.1) in un'arbitradu  o in una torrada in paghe tentos in un'Istadu  membru de s'Unione Europea, unu Paisu 

tertzu o                         in antis a una dimanda arbitrale o de cuncordu internatzionale; 

1.2) in protzedimentos giuditziàrios ante òrganos giurisditzionales o autoridades pùblicas de un'Istadu  

Membru                                 de s'Unione Europea o unu de tres Paisos o ante òrganos giurisditzionales o istitutziones 

internatzionales; 



2) consulèntzia legale frunida ammaniende unu de sos protzedimentos de sos chi a su puntu 1.1), o casumai 

b’apat unu rastru cuncretu e una probabilidade arta chi sa chistione chi pertocat sa consulèntzia, siat ogetu de 

su protzedimentu, semper chi sa consulèntzia siat dispensada dae un'abogadu a sos sentidos de s'artìculu 1 de 

sa lege 9 freàrgiu 1982, n. 31 e mudas imbenientes; 

3) servìtzios de tzertificatzione e autenticatzione de documentos chi devent èssere prestados dae notàios; 

servìtzios legales prestados dae fidutziàrios o tutores disinnados o àteros servìtzios legales de sos cales 

provididores sunt disinnados dae un'òrganu  giurisditzionale de s'Istadu  o sunt disinnados pro lege, pro 

cumprire còmpitos ispetzìficos suta sa vigilàntzia de sos chi lis narant òrganos giurisditzionales; 

4) àteros servìtzios legales chi sunt ligados, fintzas cada tantu, a s'esertzìtziu de sos pùblicos poderes; [...] 

Atesu chi s'artìculu 4 de su matessi còdighe de sos cuntratos, cuntemplat comente in cada casu, pro sos 
cuntratos pùblicos aia esclùdidu, un'amparu  mìnimu declinadu in deretura dae s'artìculu 97 de sa 
Costitutzione e dae sos printzìpios de s'atzione amministrativa. Su disponimentu in esàmene tenet contu in 
manera crara chi: 

"S'afidamentu de sos cuntratos pùblicos chi tenent comente ogetu traballos, servìtzios e fruniduras, francu in 

totu o in parte, dae s'àmbitu de aplicatzione ogetiva de su presente còdighe, acontesset in su respetu de sos 

printzìpios de rispàrmiu, atòliu, impartzialidade, paridade de tratamentu, trasparèntzia, proporzionalità, 

publitzidade, amparu de s'ambiente e atòliu energèticu"; 

Bidas sas Lìnias Guia ANAC n° 12 chi pertocant a s'afidamentu de sos servìtzios legales aprovadas dae su 
Cussìgiu de s'Autoridade cun Deliberatzione 907 de su 24 santugaine 2018 e publicadas in sa Gazeta 

Ufitziale n° 264 de su 13/11/2018; 

Bidu in manera ispetzìfica su puntu 3.1.4.1 de sas giai numenadas Lìnias Guida in sa parte chi disponet, in 
presèntzia de resones lògicu-motivazionales ispetzìficas, sa possibilidade de s’incàrrigu deretu a unu 
professionista pretzisu de unu de sos servìtzios legales de sos chi a su mentovadu art. 17 comma 1 lett. d) de 
su D.Lgs 50/2019; 

Cunsiderada sa cumpetèntzia e s'ispetzializatzione chi bisòngiat pro matèria ogetu de su ricursu e 
cunsideradu, cunsiderende puru s'incàrrigu cunferidu in antis dae s'Ente in unu recursu de in antis chi vertiat 
subra de sa matessi matèria, de ischertare comente legale de s'Ente s'Avv. Giovanna A. F. Patteri, cun istùdiu 
in Durgali, Carrera Matteotti n° 8; 

Bista sa nota de su 28/02/2023 registrada in su protocollu generale de s'Ente in pari data a su n° 3440 cun sa 

cale su matessi Abogadu Patteri at comunicadu sa disponibilidade pròpia a s'atzetatzione de s'incàrrigu in 
chistione pro s'importu de € 1.429,94 in prus de sas ispesas bias; 

Atzertada sa congruidade e s'ecuidade de su cumpensu pedidu dae s'abogadu Patteri, in lìnia cun sos 

paràmetros istabilidos in su decretu ministeriale 10 martzu 2014, n. 55, "Regulamentu chi giughet sa 
determinatzione de sos paràmetros pro sa licuidatzione de sos cumpensos pro sa professione forense, a sos 
sentidos de s'artìculu 13, comma 6, de sa lege 31 nadale 2012, n. 247", comente modificadu a òpera de su 
decretu ministeriale 8 martzu 2018, n.37, 

Cunsideradu, duncas, de dèvere resistire a su ricursu giai numenadu, ante su Giùghe de Paghe, pro amparare 

sos deretos e sos interessos de sa Comuna de Durgali, cunferende a s'Abogadu Giovanna A.F. Patteri 
s'incàrrigu legale pro sa rapresentàntzia e sa defensa de s'Ente in cabu; 

Fatu riferimentu a s'art.  48 de su D.Lgs. 18.08.2000 n. 267 chi atribuit a sa Giunta Comunale 

cumpetèntzia residuale subra de totu sas matèrias chi non siant riservadas dae sa lege o dae s'istatutu 
comunale a sos àteros òrganos eletivos e a sos òrganos burocràticos; 

Bidu s'Istatutu  Comunale; 

Bidu su Bilantzu de Previsione finantziàriu 2022/2024 aprovadu cun Deliberatzione de su Cussìgiu 
Comunale n°14 de su 12/05/2022; 

Bidos sos parres espressados a sos sentidos de su D.Lgs. 267/2000; 

Achiridu subra de sa proposta de Deliberatzione su parre in favore in òrdine a sa regularidade tècnica a 
bandas de su           Responsàbile de su Servìtziu Amministrativu; 

Achiridu subra de sa proposta de Deliberatzione su parre favorèvole in òrdine a sa regularidade contàbile a 
banda de su Responsàbile de su Servìtziu Finantziàriu; 



de totu custu tentu contu a s'unanimidade de sos votos in manera regulare espressados, 

DELIBERAT 

Pro sas resones espressadas in premissa chi costituint parte integrante e sustantziale de su providimentu 

presente, de autorizare su Responsàbile de su Servìtziu Amministrativu: 

a cunferire incàrrigu legale a s'Avv.   Giovanna A.F. Patteri cun Istùdiu legale in Durgali, Carrera Matteotti 

n° 8 pro resistire a s'atu de tzitatzione presentadu ante su Giùighe de Paghe de Nùgoro de sa BFF Bank Spa a  

sa Comuna de Durgali, allegadu a su presente àutu prot. n. 9405/2022 e relativu a sa dimanda de pagamentu 

de crèditos de sos cales BBF Bank Spa est devènnida titulare pro more de sos cuntratos de tzessione pro 

soluto e relativos a faturas emìtidas dae sa sotziedade Enel Energia Spa a tìtulu de currispetivu e sas 

fruniduras de servìtzios erogadas a favore de s'Ente. 

 

a autorizare su Sìndigu pro tempore de Durgali a sutascrìere sa procura relativa e a pònnere in esecutzione 

totus sas àteras formalidades netzessàrias pro s'incàrrigu de cale in s'ogetu; 

a autorizare e incarrigare a su Responsàbile de su Servìtziu Amministrativu su cumprimentu de sos atos chi 

pertocant e chi benint in fatu; 

DELIBERAT 

DI DECRARARE, cun votatzione separada resa a s'unanimidade, istende in s'apretu de providire, su 
presente àutu de pònnere in esecutzione luego, a sos sentidos e pro sos efetos de s'art. 134, comma 4, de su D. 

Lgs. 18 austu 2000, n. 267. 

 

 

 
Letu, aprovadu e sutascritu. 

 

Sa Sìndiga  Su Vitze Segretàriu 

Comunale F.to Dut.ra Angela Testone F.du Dut.ra Elena Rita Merea 

 
ATESTATZIONES E PARRES 

(a sos sentidos de s'art. 49 comma 1 de su D.LGS. 267 de su 18.08.2000) 

 

Parre in òrdine a sa Regularidade Tècnica 

Èsitu: Favorèvole SU RESPONSÀBILE DE SERVÌTZIU 
Data: 23-02-2023 F.to Dut. Gianni Sini 

Parre in òrdine a sa Regularidade 

contàbile 

Èsitu: Favorèvole SU RESPONSÀBILE DE SERVÌTZIU 
Data: 02-03-2023 F.du Dut.ra Elena Rita Merea 

 
 

TZERTIFICADU DE PUBLICATZIONE 

S'ATESTAT  chi sa presente deliberatzione, publicada in s'albu pretòriu informàticu de custa 

Comuna dae su 06-03-2023 a su 21-03-2023, est istada trasmìtida in còpia a sos Cabosgrupu de su Cussìgiu 

(a s'art. 125, c.1,de su D.Lgs 18/08/2000, n° 267) e at a devènnere esecutiva su 06-03-2023: 



Su Vitze Segretàriu 

Comunale F.to Dott.ssa Elena 

Rita Mereu 

Sa presente còpia est cunforma a s’originale. 

Attività realizzata con il contributo della Regione Sardegna-LR 22/2018, art.10 


